
Hmuma ngiraw

Alang dgiyaqg ga dhug misan mskuy ka karac do, mbbiyax dsnaw o
mllug hiyi ni mquri bbuyu Imiqu gmeepah. Klaun namu saw phuya ka dhiya
hug? Mbbiyax dsnaw ga mseupu musa bbuyu gnpahan mddayaw pqraq
ghuni, shuma dha ngiraw.

Smnru ka tama rudan alang, “Seuxal han o ida mhru nanaq tnqragan
ghuni ka ngiraw balay ksun, saw ka gghuni suraw, raus, dara, iyu, parus,
surung, qrqi ... dghuni nii ka sshru dha balay. Musa rmigaw Imiqu siida ida
nigan Imuan hnru nanag ngiraw bbuyu, asi nami hpuyi ni sdamac nami idaw
masu mkan, ida malu bi uqun ni skbiyax bi hiyi ugan ka ngiraw balay nii
wah! lda ciway balay hniygan na ka ngiraw bbuyu. Manu ka seejiq alang
sayang do mhuma ngiraw ghuni dni, brigun dha ni seangal dha hbangan”
msa ka tama rudan alang.

Kingal hngkwasan o yabi idas 1 dhuq idas 2 siida, kiya ka shuma
ngiraw seejiq alang dgiyaqg. Ida drumuc bi hmuma ngiraw ka tama ni bubu
mu uri, pklug msangay ka pyasan do ida ku musa dmayaw mhuma ngiraw
gnpahan dgiyaq uri wah! Pxal phuma ngiraw siida ka tnsapah mu, mgrbu bi

mtutuy ka bubu ni tama, yasa mskuy bi ka karac, kiya ni tliing ku ruwan

kabang ni ini ku kmtutuy. Kiya ni sprug hnang Imawa knan ka bubu,

“ Walis! Walis! Tutuy nahari, mowsa ta hmuma ngiraw dgiyaq!” Nasi ku ini
siyuk nahari do ida asi iyah msaang siyaw tgiyan wah! Ana nanaq mskuy
balay ka karac o asi ka qulung mtutuy wah! Yaasa nagih dha balay ka
embsrux laqi. Mniq alang dgiyaq “Smriyu ka hidaw do gmpah da, gmqi ka
hidaw do msangay da” saw nii ka kndusan mdrumuc na kingal tnsapah.

Yabi maxal rima hari jiyax tngrgan ka ghuni do ida dungus phmaan
ngiraw da. Rmngaw knan ka tama *“ Walis, in1 asi hmai hana tnqragan ka
ghuni wah! Asi ka skdngu cikuh ka gsiya ruwan ghuni han, kiya ka tduwa
grqun ka ghuni ni psaun ruwan bling ka Imu ghak ngiraw. Nasi sugi mhuriq
hmaan do naqih hru na hici ka ngiraw da” msa ka tama mu.

Siida mlutuc ku smiling gbsuran snaw bubu mu Kuras duri “ Ma
gragun mskuy misan ka ghuni hug? ” * Walis, misan o ida msangay ka pusu
qghuni, ini ktangu siida han o kiya ka mbiyax bi han. Nasi babaw mntangu
do uxay pkbiyax hmaan ngiraw da > msa. Ida ku wada mskluuy gqmbahang
knklaan tama rudan alang ni tama mu ni gbsuran snaw bubu mu, quri saw

ida nkiya ka yaku. Kla nigan nanag elug na spruun ka phuma ngiraw ghuni.

